
NTIkut tuniyut pinahuaktaminik inuuhiitiagutikhamut

(May 16, 2003-- Iqaluit, Nunavut)    Angayukaak Cathy Towtongie ukaktuk ublumi Nunavut Tunngavik Timinga, Inuit Nunataaligutit Havakvia, tunihimayut angiyumik mikhaanut, hanianutlu kinauyakhanik ikayugutikhainik inminiikataktunut ikayugutikhainik Nunavumi ilanganut pinahuaktaminik Inuit inuuhiitiagutikhaminut.  

“NTIkut ihumaalukpialimata amigaikpiaktunut inminiinahuat ovalo inminiikpaktut Nunavumi,” ukaktuk Towtongie.  “Ingilgaagutivut ikpigikpiayumagit Inuuhivut, ayonagaluakhuni nunaptini. Nutkaktitiyakhaliktavut inminiinahuat ayokhaligaagamik. Ukautigiyakhavut Inuukativut taimaitukhaungitugut, ilaa inuugaaktukhaugaptigu tamaat.”  

NTIkut “kinauyakatigiiktut” Kanatami Katimayiit Inminiikataktunut Ikayukgutikhainik (CASP) katimayuaktitlugit Iqaluni. Ilangalu $50,000mik tunihimayuk Kamatsiaqtut Nunavumi ikayugutingit foninganut munagiyut paknaiyakhimaplugu CASPkut katimakyuaktitlugit, NTIkut tunihimayut $75,000mik pingahunut Inuit Katutjikatiginut ikayugiagita katimanahuat autlaagutikhainut katimayuaktitlugit.   

Ilanganilu tunihimayainik ikayugutikhamut CASPkunut katimakyuaktitlugit, NTIkut pihimayut: 

· Hanahimayut pingahunik 28 minutesmik kungiagutikhamik ayoikhagutimik munaiyaami inminiikataktunut ikayugutikhainik, ukakatigilugit ovalo pitaakhimakpata ikayugutikhainik, aatjikutainik tunihimayut Nunavumi nunainut ovalo Kavamatkut Nunavumi.

· Hanahimaplutik ovalo takupaihimaplutik Inuit tuhaktakhainik pikatigiplugit Nunavumiut inuuhiit ikpinahiyaukatigihimayut inminiikhimayunit, pinahuakhugu pipkanahualugit Inuit pikataliklutik ovalo pitiakpalutik inuuhiminut, ovalo 

· Ikayukhimaplutik katimakyuaktitlugit mikhaanut titigakhimaplugit katimatjutikhat ovalo ukaktinik – himuktitiyuniklu ikayukhimayut ovalo ukaktukhaniklu. 

“NTIkut kuviahuktut ilaukatauhimagamik ilauyunut munagitiaktunut ikayuktunut ovalo havakviit pipkaihimamata CASPkut katimakyuaktitlugit pipkaimata,” Towtongie ukaktuk.  “Hamna katimakyuaguti katitihimamata uvaptinik ilaukatigiiluta, ayoikhakluta, kiakatigiikhuta ovalo angilikatigiiluta. Atukataniaktavut PSA’s tuhagutikhat ovalo ayoikhagutikhat kungiagutait amigaitunut atugutikhainut tatkikhiutini, hananahualuta nuutitigutaa hafuma CASPkut katimakyuagutimit.”  

CASPkut Katimakyuagutaa hanahimayuk ikayugiagita katimakatauhimayut inuuhiminut ayoigiamini ilitagiyaamik inminiinahugitut, ukakatigilugit ovalo nunakatigiit ikayugutikhainik inminiiktukagaagat.  Avataanut 600kuyut ilauhimayut Kanatamit ovalo hilakyuamit ilaukatigiikhutik ovalo ayoikhakatigiikhutik kungiaktitiplugit, ukakatigivlugit ovalo  ukauyakatigiikhutik.  

